
Багъалы окъуучуларыбыз!
«ЗАМАН» сизни газетигизди.
Жазылыгъыз, алыгъыз, окъ-

угъуз!

Эки-юч кюн къалгъанды

Бизни индексибиз – П 5893

КъМР-ни Башчысы Казбек Коков 
Къабарты-Малкъарда коронавирус 
инфекциядан сакъланыу жаны бла 
мадарланы толтуруу эмда аны жай-
ылыууна контроль этиу жаны бла 
оператив штабны жыйылыуун виде-
оконференция халда бардыргъанды. 
Аны кезиуюнде ол вакцинация тири 
бардырылгъанын айырып айтханды: 
республикада дарман салдыргъан-
ланы саны 56 мингден атлагъанды, 
вакцинацияны экинчи кесегинден 37 
минг чакълы адам ётгенди. 

23 июньну эсеплерине кёре, ре-
спубликада коронавирус инфек-
ция жукъгъанланы саны 24695-ге 
жетгенди, бир суткагъа 27 саусуз 
къошулгъанды, 23876 адам сау бо-
луп чыкъгъанды, 490-су ёлгенди. 
Республиканы лабораторияларында 
тестледен 570 мингден артыгъы бар-
дырылгъанды, кюн сайын коронави-
русдан ауругъанларына ишекликде 
эки минг чакълы адам тинтиледи. 
Госпитальлада 283 саусуз багъыла-
ды, 42-си реанимациядадыла. Эки 

ишлеп тургъан госпитальда битеу да 
314 ундурукъ барды.

Кенгешни кезиуюнде бир-бир иш-
леге чек салыуну юсюнден да сё-
лешиннгенди. Роспотребнадзорну 
КъМР-де Управлениясыны башчы-
сы Жирослан Пагов бюгюнлюкде 
республикада ауругъанланы саны 
чек салыу мадарла кийирмезге онг 
бергенлерин айтханды. Аланы синг-
дириу вакцинация къалай баргъаннга 
кёре боллугъун да ангылатханды. 
«Дарман салдырыгъыз деп кишиге 
къысыулукъ этилмейди, ол хар кимни 
кеси ыразылыгъы бла тамамланнган 
жумушду, болсада кёп регионлада 
иммунизациягъа себеплик этген 
кёллендириу болумла къураладыла»,-
деп, Жирослан Пагов быллай юлгю 
келтиргенди: ишчилери барысы да 
дарман салдыргъан ашханала къор-
къуусуз объектлеге саналлыкъдыла. 
Вузланы вакцинация этдирмеген пре-
подавательлери узакъдан  ишлерча 
амалгъа кёчюрюлюрге боллукъдула.

Роспотребнадзорну бёлюмюню та-

матасы, Муслийманланы дин управ-
лениясыны бла Орус православный 
килисаны келечилерине айланып, 
эпидемиология болум игиленнгинчи, 
адамла кёп жыйылгъан дин жумуш-
ланы бардырмазларын тилегенди.

КъМР-ни жарыкъландырыу, илму 
эмда жаш тёлюню ишлери жаны бла 
министри Анзор Езаов а билим бериу 
учреждениялада «ахыр къонгуроула» 
къалай ётериклерини юсюнден бил-
диргенди. Республиканы 41 школунда 
аллай къууанчла эки эмда андан да 
кёп класслада бардырыладыла. Ол 
мектеплени быйыл бошагъанланы 
саны уа КъМР-ни Указында эркин 
этилген ёлчемден – 50 адамдан – 
аслам болгъанын да эсгертгенди. 
Оператив штабны оноуу бла билим 
бериу учреждениялада байрамланы 
классланы башха-башха заманлагъа 
бла жерлеге бёлюп алай бардырыр-
гъа келишгендиле.

КъМР-ни Башчысыны бла 
Правительствосуну 

пресс-службасы. 

КъМР-ни Башчысы Казбек Коков жашау журт-
ла ишлеуде этилген муратлагъа жетиуге эмда 
регионланы инфраструктураларын айнытыугъа 
жораланнган битеуроссей семинар-кенгешге къа-
тышханды.  Жыйылыуну РФ-ни Правительствосу 
Къырал советни Къурулуш, жашау журтла-комму-
нал мюлк, шахар жашау жаны бла комиссиясы 
бла бирге Россейни Президенти салгъан миллет 
борчланы толтурургъа себеплик этерик амалланы 
табар мурат бла къурагъанды. 

Кенгешге РФ-ни Президентини Администраци-
ясыны башчысыны биринчи орунбасары Сергей 
Кириенко, Россейни Правительствосуну Пред-
седателини орунбасары Марат Хуснуллин, РФ-ни 
Президентини болушлукъчусу, Къырал советни 
секретары Игорь Левитин, федерал эмда регион 
власть органланы башчылары къатышхандыла. 

     Жыйылгъанланы алгъышлап Сергей Кириенко 
сёлешгенди. Ол къурулушда бла инфраструктура-
ны айнытыуда бек алгъа тамамланыллыкъ ишлени 
юсюнден айтханды. Ала быладыла: жыл сайын 5 
миллион юйюрню жашау болумларын игиленди-
рирге, жангы ишленнген жашау юйлени 2030 жыл-
гъа  120 миллион квадрат метрге дери жетдирирге 
эмда шахарда ырахат  болумну къураргъа. Сергей 
Кириенко  салыннган борчланы толтурууда реги-
онланы магъаналары уллу болгъанын чертгенди 
эмда семинаргъа къатышханлагъа жетишимле 
тежегенди. 

Марат Хуснуллин а Правительствогъа бла губер-
наторлагъа салыннган баш борчланы туура этген-
ди: шахарлада тынчлыкълы болумла къураргъа 
эмда алада жашагъанланы жашау къолайлыкъ-
ларын бла къоркъуусузлукъларын игилендирирге.

Къыралны саулай айнытыуну баш мадарла-
рындан бирине вице-премьер жашау журтланы 
алыргъа кимни да къолундан келирча этиуню 
санагъанды. Аны ючюн а льготалы ипотеканы, 
энчи иели юйлени къурулушларын, жер-жерлени 
комплекс халда айнытыуну, оюла тургъан юйледен 
кёчюрюуню жангы программасын сингдириуню 
не къадар толу хайырланыуну дурус кёргенди. 
Транспорт инфраструктураны да игилендирмей 
жарамазлыгъын айырып айтханды вице-премьер.

- Белгиленнген муратлагъа жетиуню эм къыймат-
лы амалы – регионланы башчыларыны тюз оноу 
этиулериди. Хар зат да ала кеслерини команда-
лары бла ол борчланы къалай толтурлукъларына 
кёре боллукъду,-дегенди РФ-ни Правительствосу-
ну Председателини орунбасары.

Андан ары семинар-кенгеш ишчи къауумлада 
баргъанды. Ол эсепле чыгъарылгъан кенгеш бла 
бошалгъанды. 

КъМР-ни Башчысыны бла 
Правительствосуну пресс-службасы.

КъМР-ни Башчысы Казбек Коков  
бу кюнледе бардыргъан «муниципал 
сагъатда»  вакцинация къалай бар-
дырылгъанына энчи эс бурулгъанды. 
Жыйылыугъа КъМР-ни Правитель-
ствосуну председателини орунбасары 
Муаед Кунижев, КъМР-ни Башчысы-
ны Администрациясыны таматасы 
Мухамед Кодзоков, республиканы 
саулукъ сакълау министри Рустам 
Калибатов, урунуу эмда социал къо-
руулау министри Асанланы Алим 
къатышхандыла.

Муниципал къуралыуланы жер-
жерли администрацияларыны башчы-
лары бла тюбешиуде  айтылгъаныча, 
арт кюнледе  вакцинация бла бай-
ламлы иш иги да тирилгенди, дарман 
салдыргъанланы саны аслам бола 
барады, бир суткагъа республикада 
орта эсеп бла 2,5 мингнге жууукъ адам   
вакцинация этдиреди.

Сёз халкъны иш бла жалчытыу не 
халда болгъаныны юсюнден да бар-
гъанды. Асанланы Алим билдиргеннге 
кёре, 15 июньнга 26560 адам ишсиз-
леча эсепге алыннгандыла, тийишли 
пособияны 5833 адам алады. «РФ-ни 

Президенти 2021 жылда ишлегенлени 
санын субъектледе 2019 жылны ёл-
чемине жетдирирге деп аллай борч 
салгъанды. Къабарты-Малкъарда аны 
толтурур мурат бла талай жумуш этер-
ге белгиленеди»,-дегенди министр.

Республиканы Башчысы ол ишни 
андан ары селейтмей бардырыргъа 
буюргъанды. Иш бериучюле  бек 
алгъа  социал борчларын толтурур-
ларына энчи эс бурургъа кереклисин 
чертгенди.  

«Муниципал сагъатда» миллет 

проектле районлада бла шахарлада 
къалай толтурулгъанларына да къа-
ралгъанды. Казбек Коков «Единая 
Россияны» кёп болмай бардырылгъан 
съездинде Россейни Президенти Пу-
тинни эл мектеплеге тынгылы ремонт 
этиуню программасы къуралгъаныны 
юсюнден айтханын эсге салгъанды 
эмда районлада жангыртыргъа керек 
болгъан билим бериу учрежденияла-
ны айырыргъа эмда аланы програм-
магъа къошууну мадарларын этерге 
буюргъанды.

КъМР-ни Башчысы

Казбек Коков 
битеуроссей семинар-
кенгешге къатышханды 

МУНИЦИПАЛ САГЪАТ

Сёз вакцинацияны, иш бла жалчытыуну, 
мектеплени жангыртыуну юсюнден да баргъанды

ОПЕРАТИВ ШТАБ

«Республикада ауругъанланы саны чек салыу мадарла кийирмезчады»

Петербургда инвестиция 
форумну кезиуюнде феде-
рал информагенствола бла 
интервьюсунда республиканы 
Башчысы Казбек Коков ре-
спубликада туризмни айны-
тыу экономиканы айнытыуда 
баш магъананы тутханын, 
субъектни инфраструктура-
сын игилендириуде анга уллу 
эс бурулгъанын чертгенди.

«Шимал Кавказны курорт-
лары» акционер общество-
ну генеральный директору 
Хасан Тимижев  а  Минги 
тауда 3,5 минг метр бийи-
кликде эки жангы канат жол 
ишлениригин билдиргенди. 
«Бийикликде учууда жангы 
зонаны къурар муратлыбыз, 
бир  кесек замандан турист-
лени жанындан анга сурам 
уллу боллукъду. Келе тургъан 
юч жылны ичинде курортну  
инфраструктурасы игилине-
рикди, аны тёгереги таплан-
дырыллыкъды, автомобиль-
лени къоярча парковкала, 
тау лыжа жолла ишленирик-
диле», - дегенди ол.

Казбек Коков да Къабарты-
Малкъарда солургъа сюйген-
лени саны жылдан-жылгъа 
ёсе баргъанын белгилегенди. 
«Тарихлени келтирип айт-
ханда, 2021 жылны биринчи 
кварталында жангыз да тау 
лыжа курортда 220 мингнге 
жууукъ адам солуп кетгенди. 
Ковидге дери 2019 жылны 
алып къарагъанда, ёсюм 28 
процентге жетгенди. Былтыр-
ны пандемиясыны кезиуюню 
эсеплерин келтиргенде уа, 
шёндю курортха сурам 80 
процентге аслам болгъанды», 
- деп билдиргенди Башчы.

Бюгюнлюкде туристле Эл-
брусда солууну къурауда, ре-
креация инфраструктураны 
халында ахшы жанына атлам-
ла этилгенлерин чертедиле. 
Алай Россейни Правитель-
ствосу бла регионну башчы-
лары мында халкъла аралы 
даражалы курорт къураргъа 
борч саладыла. 

Россейни Экономиканы 
айнытыу министерствосунда 
ангылатханларыча, жангы 

канат жолла «Мирден» «Га-
ра-Баши» станциягъа дери 
къыралда эм бийик канат 
жолгъа ауурлукъну женгил-
лендирликдиле. Ала, башда 
сагъынылгъаныча, лыжачы-
ланы бла сноубордчуланы 
3515 метр бийикликге жетдир-
ликдиле. 200 метр узунлугъу 
болгъан кресель жол башына 
бир сагъатха 2 минг адамны 
чыгъарлыкъды, 840 метрлик 
гондоль жол а – 2400 солугъ-
анны.  

Бусагъатда къурулуш бол-
лукъ жерде хазырлау ишле 
бардырыладыла, прокладчик 
болжаллы халда ишлерик 
жолланы бла коммуникаци-
яланы салады, тёгерекни 
тазалай турады. Аны бла 
бирге техника документация 
да жарашдырылады. Шёндю 
курортда трассаланы узун-
лукълары 12 километрден 
асламдыла, 2030 жылгъа 
учуу жолла 47 километр бол-
лукъдула.  

КУЛЬЧАЛАНЫ Зульфия.

Къабарты-Малкъарны Къу-
рулуш эмда жашау журт-
коммунал мюлк министер-
ствосунда алгъаракъда кен-
геш бардырылгъанды. Анда 
республикада организацияла 
келир кюз арты-къыш кезиуге 
къалай хазырланнганларын 
сюзгендиле. Жыйылыугъа 
КъМР-ни Правительствосуну 

Председателини биринчи 
орунбасары Муаед Куни-
жев, талай ведомствону эмда 
власть органланы келечилери 
къатышхандыла, дегендиле 
министерствода.

Кенгешде айтылгъаныча, 
кёп фатарлы юйле жылыу 
бериу кезиуге тынгылы ха-
зырдыла. Алада жылытыу 

системаланы белгиленнген 
заманнга суу бла толтурур-
гъа керекди.  Андан сора 
да,башха жумушланы жик 
жиги бла жалчытыргъа, та-
былгъан чурумланы да кете-
рирге тийишлиди.

УЛБАШЛАНЫ Мурат 
хазырлагъанды.

Жолчула Къабарты-Малкъар-
ны Ставрополь край бла чегине 
жете тургъан жерде кёпюрге 
тынгылы ремонт этип бошагъ-
андыла. Сёз «Кавказ» трассаны 
Малкада кесегини юсюнден ба-
рады. Аны узунлугъу 46 метрди, 
кеси да эки ызлыды.

Жоллагъа къарагъан «Кав-
каз» управленияда айтханла-
рыча, тийишли ишле былтыр 
июльда башланнган эдиле. 
Подряд организацияны специ-
алистлери эски кёпюрню бир 
кесегин оюп, аны чыпынларын 
тынгылы жарашдыргъандыла, 

ызы бла баш жанын темирден 
бла бетондан жангыдан ишле-
гендиле. Кёпюрню эки жанын 
да алай кючлендиргендиле.

Дагъыда аны жолгъа къо-
шулгъан жерлери жарылмазча 
мадар этилгенди. Аланы барын 
да бошагъанларындан сора 
эки къатлы асфальт салгъан-
дыла. Объектни эки жанындан 
жолгъа уа энчи аула жайып, 
асфальтны андан да къалын 
этгендиле.

Бу ишлени кезиуюнде къор-
къуусузлукъну юсюнден да 
унутулмагъанды: темирден 

жарашдырылгъан буруула, 
жол белгиле, термопластикден 
этилген ызла – ала бары да аны 
жалчытыр хыйсап бла орнатыл-
гъандыла. Жаяу жюрюгенлеге 
таплыкъгъа деб а тротуарла 
къурагъандыла. Бу участкада 
кече жарыкъ болурча юч жыл 
мындан алгъа чыракъла да 
салгъан эдиле.

Специалистле айтханлары-
ча, жауун суула жолну юсюн-
де жыйыллыкъ тюйюлдюле. 
Ала быргъыла бла тазалаучу 
орунлагъа жиберилликдиле, 
андан сора уа бир жанына 

Жер-жерли 
бюджет къалай 
толтурулгъанды

Элб рус  районну  Жер-
жерли самоуправление со-
ветини кезиулю сессиясында 
2020 жылны бюджети къалай 
толтурулгъанына къарал-
гъанды эмда аны келир эки 
жылгъа жарашдырыуну он-
глары сюзюлгендиле. Анда 
белгиленнгенича, былтырны 
эсеплерине кёре бюджетни 
кеси файдалары аны аллын-
да жыл бла тенглешдиргенде 
101,36 процентге ёсгендиле. 
Анга   2020-2024 жыллагъа 
жарашдырылгъан бирикди-
рилген бюджетни муниципал 
кесегин тап халгъа келти-
риу жаны бла мадарланы 
планын толтуруу ишни тири 
бардырылгъаны да себеплик 
этгенди.

Налогланы юсюнден айт-
ханда, инсанланы файдала-
рындан алыннган налогдан 
бютюн кёп ахча тюшгенди. 
Ол 94 процент чакълы бирни 
тутады. 

Районну бюджетини къо-
ранчлары 2019 жыл бла тен-
глешдиргенде 116,7 процент-
ге толгъанды. Аланы файда-
ладан эсе кёп болгъаныны 
бир ненча сылтауу барды. 
Бек алгъа аны алайлыгъы 
искусстволаны сабий шко-
лун жангыртыугъа, битеулю 
билим берген муниципал ор-
ганизацияланы мекямларын 
тапландырыугъа эмда башха 
жумушлагъа субсидияла бе-
риу бла байламлыды.  

Жыйылыуда 2022-2023 
жыллагъа район бюджетни 
баш кёрюмдюлери да белги-
леннгендиле. Ала  инфляци-
яны, файдаланы бла къоран-
чланы прогноз ёлчемлери, 
резерв фондну мардалары 
эсге алыу бла тохташдырыл-
гъандыла. 

Миллет проектни 
хайыры бла

«Демография» миллет 
проектни  «Тиширыуланы 
иш бла жалчытыу – юч жыл-
лары толмагъан сабийлеге 
школгъа дери билим берген 
учреждениялагъа жюрюрча 
онгла къурау» федерал про-

граммасында белгиленнген 
ишлени толтуруу Элбрус 
районда тири барады. Бил-
диргенибизча, былтырны 
аягъында Терс-Къолда сабий 
сад хайырланыргъа берил-
генди. Бюгюнлюкде Огъары 
Бахсанда да а ллай объ-
ект ишлене турады. Аны 
40 къагъанакъгъа бёлюмю 
барды.

Къурулуш ишлени «Наль-
чикде къурулуш материалла-
ны заводу» ООО бардырады. 
Шёндю мекямны тутхуч къа-
быргъаларын сюегендиле, 
ичиндегилери да тапланды-
рыла турадыла. Тёгерекдеги 
тийрени да тап халгъа кел-
тирирге белгиленеди. Сабий 
са дны къурулушу быйыл 
ноябрь айда бошаллыкъды.

Комбинатны 
алгъыннгы 

директоруна – 
мермер къанга 
Тырныауузну вольфрам-

молибден комбинатына 1981-
1992 жыллада башчылыкъ 
этип тургъан, Элбрус рай-
онну сыйлы инсаны Борис 
Блаевни хурметине мермер 
къанга салыннганды. Аны 
ачылыууна Элбрус районну 
администрациясыны баш-
чысыны къуллугъун толтур-
гъан Сотталаны Къурман эм 
башха оноучула, шахарны 
жамауаты да тири къатыш-
хандыла. Ала  тау-магъадан 
предприятие эмда магъа-
данчыланы шахары  Борис 
Хагуцировични хайырындан 
къуралгъанларын чертип 
айтхандыла.

А лгъыннгы директорну 
къызы Лолита Блаева бу 
проектни башламчыларына, 
жер-жерли администраци-
ягъа, тырныауузчулагъа да 
аны атасын унутмагъанла-
ры, къыйынына уллу багъа 
бергенлери ючюн  жюрек 
ыразылыгъын билдиргенди. 
«Ол туугъан шахарын, аны 
адамларын да бек сюйгенди 
эмда ахыр кюнлерине дери 
Тырныаууз жашнар, анда 
жашагъанла ырахат жашар 
ючюн къолундан келгенни 
аямагъанды», - дегенди.

Анатолий ТЕМИРОВ. 

ТУРИЗМ

Минги тауда энтта эки 
канат ыз тартыллыкъды

Кенгеш

Къышха жайда хазырлана

Тапландырыу

кетерикдиле. Алай бла Малка 
суугъа керексиз затла тюшерик 
тюйюлдюле.

Жолчула Прогресс элде кё-
пюрге да ремонт эте турадыла. 

Анда хар не да битсе, ол кенгер-
тилип, тёрт ызлы боллукъду. Ол 
объект келир эки айны ичинде 
битерикди.

ОМАРЛАНЫ Мурат.

Элбрус райондан

Асламлы информация 
органла билдиргеннге 
кёре, быйыл Къабарты-
Малкъар къырал универ-
ситетде бюджет жерлени 
саны 10 процентге ёсгенди. 
Ол бек аламат хапарды. 

Алай бла бюгюнлюкде 
ол 1340 жер болады. Вуз-
ну бойсунууунда болгъан 
орта профессионал билим 
берген окъуу юйледе уа 
580-ге жетгенди. Къошакъ 
жерлени саны абитури-
ентле аслам сайлагъан 
усталыкъла берген фа-
культетледе ёсгенди. 

Эсигизге салайыкъ: кёп 
болмай РФ-ни Президен-

ти Владимир Путин Фе-
деральный жыйылыугъа 
Посланиясында жууукъ 
кезиуде абитуриентлени 
60 проценти бийик би-
лим берген окъуу юйледе 

бюджет жерледе окъургъа 
керекдиле деген оюмну 
айтханды. Ол себепден 
эки жылны ичинде саулай 
къыралда 45 минг бюджет 
жер къошулургъа керекди.

Университетге окъуугъа 
алыу жаны бла управле-
нияны таматасы Тимур Та-
бишев билдиргеннге кёре, 
энчи эс туризм, медицина, 
социальный иш, инфор-
мация эм инженер-техни-
ка ызлагъа бёлюннгенди. 

Республиканы Аграр 
университетини ишинде 
да тюрлениу барды. Жан-
гы окъуу жылдан анда 
жангы усталыкъ бла – 
экономикалы къоркъуу-
сузлукъ - билим алыргъа 
боллукъду. 

ТАППАСХАНЛАНЫ 
Аминат. 

Быйыл биринчи июльдан 
башлап бизни къыралда 
электрокючню эсеплеген 
приборланы жангы тюр-
люлерин орнатып тебире-
рикдиле. «Ростех» къырал 
корпорация эм «Россети» 
акционер общество аны бла 
байламлы токну интеллект 
халда эсеплеген системаны 
къурау жаны бла келишим 
этгендиле. Аны чеклеринде 
былтыр «Телемеханика» 
компания аллай приборла-
да хайырланылгъан 40 минг 
модуль чыгъаргъанды. 

Быйыл да аны бла бай-
ламлы 50 миллион сом 
багъасына келишим этил-
ген эди. Келир жыл а жюз 
миллиондан артыкъ сом 

багъасына продукция чыгъ-
арыргъа оноулашхандыла. 
Аны хайырындан предпри-
ятияда уруннганланы саны 
кёбейирикди, вузланы эмда 
энчи техника билим бериу 
учрежденияланы тауусхан-

ланы иш бла жалчытыргъа 
боллукъду.

«Телемеханиканы» ай-
нытыугъа себеплик этер 
хыйсап бла былтыр анда 
Россейни машинала иш-
леучюлерини Союзуну ре-

гионда бёлюмю ачылгъан 
эди. Ол промышленность 
эмда кадрла жаны бла по-
литиканы тийишдирликди, 
бёлюмде кооперацияны 
къурау бла кюреширикди.

Электрокючню сагъы-
нылгъан халда эсеплеу си-
стема хайырланыучулагъа 
кёп жаны бла игиди. Ол 
кёргюзтюулени абонент 
службагъа кеси жибереди, 
тарифлени башха тюрлюле-
рин хайырланыргъа, дагъ-
ыда токну урлауну тыяргъа 
онг береди. Айтханларыча, 
электрокюч ресурсланы 
30 процентин аяргъа бол-
лукъду.

УЛБАШЛАНЫ Мурат 
хазырлагъанды.

Бизни республикада жашагъанла 
бир-бир тюкенледе абери сатып ал-
гъанда карточка бла тёлеселе, андан 
ахча да тешерге боллукъдула. Бу 
жумушну Сбербанк жалчытады, аны 
ючюн комиссия алынмайды. Кеси да 
аллай саты-алыу тюкенле бла кели-
шиулюкде тамамланады, деп бил-
диргендиле финанс учрежденияны 
Къабарты-Малкъарда бёлюмюнден.

Быллай жерледе дагъыда ЖКХ 
ючюн (газ, электрокюч, кир-кипчикни 
ташыу) тёлерге амал бериледи. Сау-
лай айтханда, бу сервис кийирилген-
ли адамла 1,5 миллион сом багъа-
сына жумушларын жалчытхандыла.

Банкны программасына шёндю 21 
тюкен къатышады. Къайсылары бол-

гъанын эшиклеринде «Мында ахча 
тешерге боллукъду» деген билдириу 
кёрсегиз билликсиз. Карточкадан 
ахча алырча, тюкенде (багъасы не 
аз да болсун) абери сатып алыргъа 
тюшерикди.

- Сбербанк республикада берген 
финанс жумушларыны тизмесин 
кенгерте, аланы андан да игилен-
дире барады. Учрежденияны бан-
коматлары бла терминаллары кёп 
жерледе бардыла. Сагъынылгъан 
программаны биз буруннгу жыл 
бардырып башлагъанбыз. Аны хай-
ыры бла адамла юйлеринден узакъ 
бара турмай, карточкаларындан ахча 
тешерге, жашау журт-коммунал жу-
мушла ючюн тёлерге боллукъдула. 

Ол тюкенлеге да хайырлыды. Ала 
банкны маркетинг программалары-
на къошуладыла, андан кёп тюрлю 
бонусла аладыла, клиентлерини 
санына да къошулады, - дегенди 
бёлюмню башчысы Залина Бейту-
ганова.

Айтханыбызча, программагъа 
къошулгъан тюкенлени эмда башха 
сатыу-алыу объектлени саны жыйыр-
мадан атлагъанды. Ол санда Хаса-
нияда «Гнездо ласточки», Нальчикде 
«Талостан» эмда «Корона», Огъары 
Басханда уа «Старый Аламат» тю-
кенле, Экинчи Чегемде «Милашка» 
аптека, Жемталада уа «ТАУ» деген 
отлукъ къуюучу станцияла да бар-
дыла.

Шахарда табийгъат тий-
релеге къарагъан «Горзе-
ленхоз» предприятияны ав-
томашинала паркын жан-
гыртыугъа эмда аны ишин 

игилендириуге Нальчикни 
администрациясы бийик 

магъана береди, деп бил-
диргендиле муниципали-
тетни пресс-службасындан.

Бу ишни чеклеринде кёп 
болмай предприятиягъа 

беш жангы машина берил-
генди. Ала жашиллендириу 

эмда тазалау жумушла-
да хайырланыллыкъдыла. 
Техникагъа тюрлю-тюрлю 
оборудование тагъаргъа 
боллукъду: кир-кипчик, то-
пуракъ, терек бутакъла, 
башха абериле ташыр-
гъа керек болгъаннга кёре 
тийишлилерин. Орамланы 
тазалагъанда механикалы 
сибиртги къошаргъа бол-
лукъду. Жууукъ кезиуде 
дагъыда тереклеге, юлкю-

леге, гюллеге суу салыргъа 
амал берген орунла да 
келликдиле.  

Эсигизге сала айтсакъ, 
былтыр шахарны админи-
страциясы «Горзеленхоз-
гъа» бла «Солуу паркны 
биригиуюне» он машина 
сатып алгъан эди.

ОМАРЛАНЫ Мурат 
хазырлагъанды.

Президент Рамзан Кадыровну 
ишине бийик багъа береди

Рамзан Кадыров  Чеченнге башчылыкъ этгенли 
республика тозурагъан халинден айный баргъан 
регионнга айланнганды деп, РФ Президенти 
Владимир Путин Кадыровну ишине бийик багъа 
бергенди. Аны юсюнден къырал башчыны пресс-
секретары Дмитрий Песков билдиргенди.

- Ол  бир ненча уруш чач-тюк этген регионнга 
башчылыкъ этип башлагъанды. Бюгюнлюкде уа 
республика арталлыда тюрленнгенди, жашнай-
ды, айныйды,-дегенди Песков. Алгъаракълада 
Россейни Президенти Владимир Путин Рамзан 
Кадыров бла видеобайламлыкъны амалы бла сё-
лешгенин эмда анга Чеченни башчысын сайлау-
лагъа къатышырына ыразы болгъанын билдирген-
ди, деп къошханды Кремльни пресс-секретары. 
Айырыула быйыл 19 сентябрьде бардырыллыкъ-
дыла.

"Аны бла бирге Президент социал сферада 
болгъан жартылыкълагъа да эс бурады, аланы ке-
терир ючюн, ол оюм этгенден, къошакъ мадарла 
этерге керекди. Болсада, саулай алып айтханда, 
къырал башчы Кадыровну ишине ыразыды»,-
дегенди дагъыда Песков. 

Тойда автоматдан 
атдыргъаннга - тазир

Владикавказда право низамны сакълаучу-
ла тойда автоматдан аяусуз атдырып тургъан 
бузукъчуну тутхандыла. Ол иш шахарны ресто-
ранладан бирини арбазында болгъанды. 40-жыл-
лыкъ эр киши автоматны уучулагъа керек затла 
сатылгъан тюкенден алгъанын айтханды. «Мен 
кёкге атдыргъанма, адамла къууансынла деп»,-
деп сылтау этерге кюрешгенди. 

Кертиди, тойгъа келгенлеге, башхалагъа да 
хата жетмегенди, болсада бузукъчугъа уллу 
тазир салынырыкъды – 50 минг сом.

Жан аурутууну юсюнден фильм
Адыгея Республиканы Къырал филармония-

сында режиссёр Аскарби Нагаплевни «Подвиг 
милосердия»  документли фильмини презента-
циясы ётгенди. Адыгеяда жашагъанланы эмда 
Къарачай-Черкесден бла Къабарты-Малкъардан 
келген къонакъланы кино бла аны алдыргъанла 
эмда анда ойнагъан актёрла шагъырей этгенди-
ле.

Фильм чюйют халкъ  XX ёмюрде сынагъан къый-
ынлыкъны эмда кавказ  миллетле алагъа къалай 
болушханланы юслеринден хапарлайды. 

Презентацияда Елена Сало - фильмде хапары 
баргъан Марели Станковскаяны къызы да бол-
гъанды.  Аны гитчечиклей Къарачай-Черкесни  
Жангы Хумара элинде черкес юйюр алып букъ-
дургъан эди.

Дин жорукъланы – 
онлайн амал бла

Дагъыстанда коронавирус терк жайылып бар-
гъаны бла байламлы  Роспотребнадзор кёп адам 
жыйылып намаз этиуню болжаллы халда тохта-
тыргъа оноу этгенди. Дин жорукъланы бардырыр 
ючюн онлайн амалны хайырланыргъа тийишли 
кёргенди.

Республикада башха ишлеге да чек салыннган-
ды. 65 жыл толгъанлагъа, аладан таматалагъа да 
юйде турургъа кереклиси айтылгъанды. Кафеле-
де бла ресторанлада къууанчла, корпоративле 
бардырыргъа эркин этилмейди. Ашханалагъа да 
кече ишлерге жарамайды. Сатыу-алыу аралада, 
сабий клублада фуд-кортла жабылгъандыла.

Республиканы къонакъ юйлерине, санаторий-
лерине, солуу юйлеге да жаланда коронавирус 
инфекциягъа къажау дарман салдыргъанла, 
антителалары болгъанла неда  72 сагъат алгъа 
тинтиуле этдирип, вирусдан таза болгъанла алы-
нырыкъдыла.

СКФУ – иги вузланы санында
RAEX (РАЭКС-Аналитика)  агентство Россейни 

бек иги вузларыны  тизмесин жарашдыргъан-
ды.  Аны хазырлай туруп статистика шартла  70 
адамгъа - алимлеге, студентлеге, иш бериучюле-
ге -  этилген сорууну эсеплери хайырланылгъан-
дыла.

RAEX-100 рейтингге Россейни 31 регионундан 
университетле киргендиле. Шимал-Кавказ феде-
рал университет аланы санына киргенди.

ТЕКУЛАНЫ Хауа хазырлагъанды. 

ПРОМЫШЛЕННОСТЬ 

«Телемеханикада» жангы продукция чыгъарып башлагъандыла

Онгдуруу

Шахарны айбатландырыугъа – 
тийишли техника

БИЛИМ БЕРИУ

Бюджет окъуу жерлени саны ёсерикди

Финансла Тюкен кассалада да тешаллыкъсыз ахчагъызны



Эсигиздемиди, элли жыл мындан 
алгъа окъуна  адамла къалай аз ау-
руучу эдиле? Не болгъанды энди? 
Биз былай кёп нек ауруйбуз? Бу 
проблеманы юсюнден  врач – ин-
фекционист Аппайланы Шамил  бла 
ушакъ этгенбиз.

-Саулугъубуз осал болгъаныны 
баш сылтаулары къайсыладыла?

-Биз ангыларгъа керекбиз: саулукъ 
бизни къалай жашагъаныбыз бла 
байламлыды. Сёз ючюн, тютюн ичиу 
республикада жашау марда болуп 
барады. Бу осал тёре жашауну сегиз 
- онбеш жылгъа къысхартады. Тютюн 
ичиучюле, башхала бла тенглешдир-
генде, юч кереге кёп инфаркт бола-
дыла, ёпкелери ракдан ауругъанланы 
да токъсан проценти тютюн ичгенлери 
бла байламлыды. Андан сора да, тютюн 
ичиу панкреатитни, гастритни, бир-бир 
кёз аурууланы къозгъайды, сабий туу-
дурмазча этерге боллукъду. 

Насыпха, ислам дин жайыла баргъа-
ны сайын ичгенлени саны азайгъанды. 
Алай тау элледе ичгини толусунлай 
къурутургъа кереклиси баямды. Ичги 
жюрек, къан тамыр, бауур аурууланы 
сылтаууду, аманлыкъ ишлени асламы-
сын адамла кеф болуп этедиле. Врачла 
аракъыны сюйгенле алтмыш тюрлю 
ауруудан ауругъанларын тохташдыр-
гъандыла. 

Дагъыда бир затха энчи эс бурур-
гъа сюеме: шёндю кёпле, ишлерине  
къадалып, ашларына эс бурмайдыла. 
Генетикле берген шартлагъа кёре уа, 
ракдан ауругъанланы отуз беш про-
центи осал аш ашагъанлары ючюн 
ауругъандыла.

Дагъыда кёбюбюз ишибизде жери-
бизден хазна тепмейбиз, компьютерни 
аллында да аслам заман оздурабыз. 
Гиподинамия саулукъгъа бек осалды. 

Кюн сайын алты сагъатдан кёп за-
манны олтуруп ишлеген адамла, келе 
тургъан онбеш жылдан сора ауруп 
башларгъа боллукъдула, юч сагъатдан 
аз заманны ишлегенле бла тенглеш-
диргенде. 

-Стрессле уа?
-Узакъгъа созулгъан къаугъалы 

болум гастритни, гипертонияны, 
стенокардияны айныуларыны, жукъу-
сузлукъну, веществоланы алышыны-
улукълары бузулгъаныны шартыды. 
Тыш къыраллы алимле айтханларына 
кёре, аурууланы жетмиш - токъсан 
процентлери стресс бла байламлы-
дыла.

-Ауруула  болмазча этерге онг 
бармыды?

-Озгъан ёмюрню алтмышынчы жыл-
ларында Исландияда тиширыуланы 
саулукъларын профилактика програм-
магъа кёре тинтген эдиле. Андан ары 
жыйырма жылны ичинде тиширыуланы  
ёлюулери сексен процентге азайгъан-
ды. Къысха айтсакъ, ауруулагъа про-
филактика халда къажау кюреш эм 
аланы къаллай ауруула болгъанларын 
алгъадан билиу  къыралны ишлери 
болсала, халкъны саулугъу игиленири-
гине сёз да жокъду.Бусагъатда кёпле 
ковид бла байламлы ёпкелерине ком-
пьютер томография этгенлери ючюн 
бир – бирледе онкология башланнган 
кезиуюнде ачыкъланнганды.  

- Къуруда ауруп тургъан жууукъ-
ла…ала бла байламлыбызмы?

-Ала не къадар кёп болсала, аллай 
бир къоркъуу барды сиз да аурурсуз 
деп. Сёз ючюн, ата - анадан бири 
аллергиядан ауруй эсе, сабий да ау-
рургъа боллукъду дегенлик  жыйыр-
ма - къыркъ процентни тутады. Алай 
ата, ана да ауруй эселе уа, сабийлери 
да аурургъа боллукъдула деген оюм 

къыркъ - алтмыш процентге жетеди. 
-Шахарда хауаны кирленнгенини 

зараны да тюше болур?
-Промышленность айныгъан ша-

харлада жашагъан сабийле, экология 
жаны бла таза шахарлада жашагъ-
анла бла тенглешдиргенде, сууукъ 
тийген аурууладан эки кере кёп ау-
руйдула. 

Дауурну юсюнден айтханда,элли 
– элли беш децибел кючю болгъан 
тауушла нерваланы системаларыны 
ишлеуюн бузады. Уллу автомобиль 
жолладан жюз метр узакълыкъда 
болгъан юйлеге жетген жабыны кючю 
жетмиш децибелден аз болмайды. 

-Бусагъатда Нальчикде жангы 
юйле ишленедиле. Алада фатар 
алама деген не затха эс бурургъа 
керекди, саулугъун сакълар ючюн? 

-Паркланы, терек бахчаланы къат-
ларында жашагъанла аз семиреди-
ле, солуу тамырлары, жюреклери да 
къыйнамайдыла. Алайды да,  паркла-
ны къатларында алыргъа кюреши-
гиз фатарла. Дагъыда эс буругъуз: 
электроызланы, мобильный байлам-
лыкъланы вышкаларыны къатларында 
жашау этерге керек тюйюлдю.Сора 
жангы юйню къатында поликлиника, 
стационар бармыды -жокъмуду, анга 
да эс буругъуз.Медицина жаны бла 
терк болушлукъ этерча болсун. Уста 
врачха терк жетерча болса, ауругъан 
аягъы юслерине да аллай бир терк 
турлукъду.

 Бусагъатда саулукъну сакълагъан 
алгъын заманладан эсе къыйыны-
ракъды. Аны эсге алып, жашау турму-
шугъузну хар жанын тинтигиз, къалай 
игилендирирге боллугъуну юсюнден 
сагъыш этигиз.

БАЙСЫЛАНЫ Марзият.

Кёп болмай Бийчеккуланы Тахирни бла 
аны къызы Альбинаны басмадан «Эрт-
тен жолоучу» деген аты бла чам хапарлы 
китаплары чыкъгъанды. Ол китап Бий-
чеккуланы Тахирни анасы, Альбинаны 
уа ыннасы  Айтекланы Къараны къызы 
Асиятха аталады. Аны биринчи бети къа-
рачай назмучу, жырчы Салпагъарланы 
Муссаны «Анам» деген жыр назмусу бла 
ачылады:

 
Жюрегими жюрегисе, анам, сен!
Кёзлерими чырагъыса, анам, сен!
Жашаууму дагъаныса, анам, сен!
Кюн жарыгъыса, анам, сен!
 
«Мен Салпагъар улуча айталлыкъ 

тюйюлме, андан алама аны назмусун 
юлгюге, анама сезимлерими юсюнден 
айтханда», – дейди Тахир.

Малкъар жазыучуланы араларында 
бу жанргъа жазгъанла бек аздыла. 
Санасанг, бир къолунгу бармакълары 
жетерча бир: Кациланы Хабу, Атмырза-
ланы Магомет, Токумаланы Жагъафар, 
Тёппеланы Сулейман… Ма ол себепден 
аланы тизгинлерине Тахир бла Альбина 
къошулгъанлары  белгилерча шартды.

Китапны биринчи бёлюмю авторланы 
кеслерини чыгъармаларындан къура-
лады. Экинчи бёлюмю уа – кёчюрюлген 
къысха чамладан.

Бу жарны нек сайланнганларыны 
юсюнден соруугъа жууап бере, авторла 
чамчы Павел Ефимов айтхан сёзлеге 
таянадыла. Ол а: «Кюлкюлю хапарла 
бек багъа даражалыдыла. Ала дуния 
билимни кенглигинден сора да, аны бла 
жарашыулукъну белгиси болуп келеди-
ле. Оскар Уайлд  кюлкюсюз сюймеклик 

да болмайды дегенди. Ансыз иш да  
бармайды деп къошама мен а ол айт-
ханнга. Мудах кертиликден бир жанына 
къачыргъан хунер бек аз тюбейди. 
Кюлкюлю затны эслей билиу жашаугъа 
жарыкъ кёзден къаратады, адамланы 
бир бирлери бла жарашдырады… Кюл-
кю ол бош шарт тюйюлдю, ол жашауда 
жангы онгла чыгъаргъан кёз къарамды», 
– дегенди.  

Авторланы жигитлери биз кюн сай-
ын кёре тургъан, тюбей айланнган 
адамладыла. Аладан бирлери – шабат 
кюнню газетинде тиширыуну жашауу 
эркегырыудан эсе тогъуз жылгъа узунду 
деп окъугъан, артда аны юсюнден кёп 
сагъыш этген, юй адамы этген жумуш-
ланы кесине алыргъа излеп, тёгерекни 
къайгъыгъа къалдыргъан Юсюпдю. 
Башхасы – кеси жангыз жашагъан, ал-
дан окъуна кесине сын таш хазырлагъан 
къарт Доммайды. Ол анда ёлюр жылын 
салалмай айланнганы, аны юсюнден ке-
лип эл советде соргъаны, алгъан жууабы 
кимни да кюлдюрлюкдюле.

Бир-бирледе биз, сёзлени магъанала-
рына эс бурмай айтып къоябыз, аны бла 
башхаланы да кюлдюребиз, кесибиз да 
кюлебиз. Бу китапны бир-бир жигитлери 
да аллайладыла. «Ёлюр кюнюнг алай 
тынч болсун» деген хапарны жигити Зе-
керия, «Къартны хыйлалыгъы» дегенде 
Солтан, «Командирден болушлукъ» 
дегенде тиширыу эм башхала.

Мында масхара да барды: «Къатынсыз 
жаш», «Къатын да жокъ, ахча да жокъ», 
«Тыш къыралдан саугъа», «Саудюгерчи 
Салихат»… Алай а, келигиз, хапардан 
хинкял ахшы дегенлей, бу китапха кирген 
хапарладан бирин кесигиз окъугъуз.

АВТОРЛАНЫ ЮСЛЕРИНДЕН
Бийчеккуланы Хаждауутну жашы 

Тахир 1951 жылда 12 июньда Къыргъыз-
станны Фрунзе областыны Иванов атлы 
районуну Акъсай элинде туугъанды. 
1957 жылда малкъар халкъ ата журту-
на къайтханда, аны юйюрю Яникойда 
тохтагъанды. Тахир анда орта школну 
бошагъанды.

1970–1972 жыллада Совет аскерде 
къуллукъ этгенди.  Андан къайтхандан 
сора Азербайджан Республиканы Баку 
шахарында милицияны школунда окъ-
угъанды. Аны 1976 жылда жетишимли 
бошагъандан арысында бизни респу-
бликаны ич ишлерини органларында 

ишлегенди. Чегем эм Совет (Черек) 
районланы уголовный розыскларыны 
таматасы болуп тургъанды.

1980–1985 жыллада Тахир Москвада 
СССР-ни ич ишлерини Академиясында 
окъугъанды. 1990 жылда аны Совет 
райисполкомгъа кёчюргендиле ишлерге, 
1991–1992 жыллада уа ол Юстицияны 
министерствосунда къуллугъун толтур-
гъанды.

Ол 1992 – 2003 жыллада Нальчикде 
шахар сюдде судья болуп ишлегенди. Бу-
сагъатда солуудады, адвокатлыкъ этеди.

Жазыу иш бла Тахир школда окъугъан 
заманында окъуна кюрешип башлагъ-
анды. 1980 жыллада Къабарты-Мал-
къарда, Жазыучула союзу къурап,  жаш 
жазыучуланы семинарлары жыйылгъан 
адет бар эди. Аладан бирине  анда-мын-
да газетледе, «Шуёхлукъ» альманахда 
хапарлары чыгъа тургъан Бийчеккуланы 
Тахирни да чакъыргъандыла. Кесича 
жаш жазыучула бла бирге, аны бла 
радиода, телевиденияда да ушакъла, 
тюбешиуле бардыргъандыла. 

Болсада Тахир жазгъанларын китап 
этип чыгъарыргъа ашыкъмагъанды. Бу 
жол а, къызы Альбина да таукел этдирип, 
экиси да бирге чыгъаргъандыла бу чам, 
масхара хапарлы китапны.

Альбина Нальчикде 6-чы номерли 
школну бошап, КъМКъУ-ну юридический 
факультетинде бла Право, экономика 
эм финансла институтунда окъугъанды.

Бусагъатда «Советникъ» деген адво-
кат кабинетде адвокатны болушлукъчусу 
болуп ишлейди 

 МУСУКАЛАНЫ Сакинат.

МУДАХ КЕРТИЛИКДЕН КЪАЧЫРГЪАН ЧАМ БЛА МАСХАРА

СПЕЦИАЛИСТ БЛА УШАКЪ

«Бусагъатда саулукъну сакълагъан 
алгъындан эсе къыйыныракъды»

ЖАНГЫ КИТАП

Соруу-жууап

Къытайда демография болмагъ-
анча ёсюп тебирегенден сора, 1979 
жылда анда «Бир юйюр – бир сабий» 
деген политиканы бардырып баш-
лагъандыла. Бузукълукъ этгенлени 
ишден къыстаргъа, тазир салыргъа 
деген эдиле. Алай бла, халкъны 
саныны ёсюую азайып башлагъан-
ды. 2015 жылда партия эки сабийге 
эркинлик береди. Алай дагъыда 
былтыр Къытайда (1960 жыл бла тен-
глешдиргенде) болмагъанча аллай 
бир аз сабий туугъанды – 12 милли-
он. Андан сора къырал чеклениулени 
энтта да аз-маз кетергенди.

- Сингапурда алгъын «Экеуленде 
тохташып къал» деген политика 
болгъанды, - дейди Экономиканы 
Бийик школуну миллет излем уни-
верситетини Демография инсти-
тутуну доценти Владимир Козлов. 
– Азияда, Ара Америкада талай 
къыралла, Индияда бир-бир штатла 
да быллай «сабий чеклениуледен», 
алагъа эс бурмагъанланы жууапха 
тартыудан ётгендиле.

Бюгюнлюкде бу жаны бла бир 
жерде да алай къаты къысмайдыла. 
Айный баргъан къыралла адамланы 
саны терк кёбеймезча тюрлю-тюрлю 
программаланы, ангылатыу ишни 
бардырадыла. Сёз ючюн, Африкада, 
Индияда, Бангладешде. Алай хар 
жерде да аланы хайыры бирчады 
деп айтыргъа боллукъ тюйюлдю.

УЛБАШЛАНЫ Мурат 
хазырлагъанды. 

Къайда 
жарамайды кёп 
бала жаяргъа?

Сабийлени эм жаш тёлюню 
чыгъармачылыкъларыны ре-
спубликалы дворецинде арт 
жыллада жай солуу кезиуде 
билим бериу-юйретиу лагерь 
къуралады. Ары 1-8-чи клас-
сланы окъуучулары келедиле. 

Д в о р е ц н и  б а ш ч ы с ы н ы 
окъутуу-юйретиу жаны бла 
орунбасары Анюта Пшуко-
ваны бизге айтханына кёре, 
сабийлени бла ата-аналаны 
арасында лагерьге сейир 
уллуду. «Аны ачыллыгъыны 

юсюнден билдиргенибизлей, 
бир кюнню ичинде битеу 
къауумла, ала уа тогъуздула, 
толгъандыла. Окъуу кезиуде 
тюрлю-тюрлю кружоклагъа 
жюрюгенле бла бирге бизге 
биринчи кере келгенле да 
бардыла»,-дегенди ол.

Анюта Мухамедовна бил-
диргенича, сабийлеге тёрт 
окъутуу-солуу площадка къу-
ралгъанды. Сёзге, «Эрттен-
лик» (Окъуйма, жарашды-
рама, айныйма, юйренеме), 
«Рост»  (Айныу. Саулукъну 
игилендириу. Спорт. Чыгъ-
армачылыкъ) ,  «Кюнчюк» 
программала толтуруладыла. 

Аланы илму-тинтиу,  экология 
эмда къурау иш жаны бла 
бёлюмле хазырлагъандыла. 

Дагъыда «Жашил чыракъ» 
программа да барды. Аны 
чеклеринде уа  артыкъда 
магъаналы иш толтурулады 
– окъуучула жолда жюрюуню 
жорукъларына, биринчи ме-
дицина болушлукъ берирге  
юйренедиле, жаяу неда аякъ 
машинада баргъанда низам-
ны биледиле.  Бу ишде уа 
«Къоркъуусуз лаборатория» 

хайырланылады. 
- Бизге сабийле сюйюп нек 

келедиле? Ала солуу кезиуде 
кёп сейир затлагъа юйрене-
диле да, аны ючюн. Сёзге, 
бизде «5 жылдан 10 жылгъа 
дери отоу»  да барды. Ол 
«Билим бериу» миллет про-
грамманы  «Хар сабийни да 
жетишими» федерал про-
граммасыны чеклеринде къу-
ралгъанды. Анда уа сабийле  
астрономия бла кюрешедиле, 
«Лего» оюн барды,  мультсту-
дия ишлейди, юзмез терапия 
да къуралгъанды, - дейди 
Анюта Мухамедовна.  

Лагерь хар кюн да ишлейди, 

шабат эм ыйых кюнледен 
башха. СанПин-ни излемле-
рине тийишлиликде сабийле  
тюшге дери турадыла. Хар 
байрым кюн а, хауа тап болса, 
жолоучулукъ къуралады. 

- Ма бу кюнледе от ёчюл-
тюучюлени чакъырып, окъу-
учуланы эслерин къоркъуусуз 
жорукълагъа бургъанбыз.  
Дерс дворецни аллында май-
данда ачыкъ хауада оюн 
халда бардырылгъанды. Аны 
кезиюунде алгъан билим 
жашланы бла къызланы эс-
леринде къаллыгъына ишек-
сизди,- деп чертгенди Анюта 
Мухамедовна. 

Лагерь ишлеген кезиуде уа 
тюрлю-тюрлю сейир жумуш-
ла къураладыла:  «Веселые 
старты» спорт  байрам, «Зар-
ница» аскер оюн, асфальтда 
суратланы конкурсу, аны уа  
сабийле бютюнда сюедиле. 
Ролик конькиледе учханланы 
арасында эришиуле,  «Нептун-
ну кюню»  эм башха байрамла 
болгъандыла. Бу кюнледе уа 
сабийлени артистле «Бремен-
ские музыканты» спектакльге  
чакъыргъандыла. 

- Хар жылдан да програм-
маны жангыртыргъа, бютюн-
да сейир этерге кюрешебиз. 
Алай лагерь ишлеген кезиуде 
тёреле да къуралгъандыла. 
Сёзге, сменаны экинчи кю-
нюнде лагерь ачылгъанын 
къууанчлы халда белгилей-
биз. Анда уа дворецде тюр-
лю-тюрлю чыгъармачылыкъ 
кружоклагъа жюрюген жаш-
ла бла къызла тенглерине 
концерт къурайдыла: тепсей-
диле, жырлайдыла, назмула 
айтадыла. Алай бла уа  бирин-
чи кере келгенле дворецни 

иши бла шагъырейленедиле,-
дейди Анюта Мухамедовна. 

Лагерьни кезиуюнде ёсюп 
келген тёлюню патриот ниет-
леге юйретиуге энчи магъана 
бериледи. Аны чеклеринде 
олимпиалы чабышыу бол-
гъанды.  Аны дворецни уста-
зы – Сочиде Олимпиалы оюн-
ланы факелин элтген Влади-
мир Миновский  бардырады. 
Жашла бла къызла дворецни 
аллында Олимпиалы чемпи-
онланы аллеясында болуп, 
анда атлары жазылгъан  бел-
гили жерлешлерибизни жа-
шауларыны, жетишимлерини 
юслеринден биледиле. 

- Сабийлеге быллай сейир 
программа хазырланнга-
нында дворецни таматасы, 
РФ-ни сыйлы устазы Кла-
ра Калмыкованы къыйыны 
уллу болгъанын белгилерге 
тийишлиди. Ата-аналадан да 
анга кёп ыразылыкъ сёзле 
айтыладыла,-деп чертгенди 
ушакъны ахырында Анюта 
Пшукова. 

Лагерьде эм кичи къауум 
(6-8-жыллыкъла) бла  уа Ге-
граланы Марина бла Бобко-
ва Валентина кюрешедиле. 
Маринаны бизге айтханына 
кёре, айны ичинде сабийле 
бла экология дерсле бар-
дырылгъандыла. «Экология 
жомакълагъа уа ала бю-
тюнда сейир этип тынгы-
лайдыла. Аланы болушлугъу 
бла биз сабийлени  эколо-
гия культурагъа юйретебиз,  
табийгъатда жюрютюуню 
жорукъларын ангылатабыз.  
Экскурсиягъа да сюйюп ба-
радыла: Нальчикни ара солуу 
паркына, Къоз терек бах-
чагъа. Сабийле бек сюедиле 
лагерьни, кетериклери окъуна 
келмей, энтта бир сагъат 
турайыкъ, деп тилейдиле. 
Кёплери экинчи сменнге  да 
жазылгъандыла»,-дейди Ма-
рина бизге. 

Июльда лагерьни бардырыу 
жаны бла оноу а эпидеми-
ология болумгъа кёре энчи 
чыгъарыллыгъын айтырчады. 

ТИКАЛАНЫ Фатима.   

Бу кюнледе Къабарты-Малкъар Респу-
бликада квадроцикллада экспедиция 
бардырылады. Аны Москвадан внедо-
рожниклени жюрютюрге сюйгенлени 
«Квадроостров» клубу, Орус география 
обществону  «Альтаир» жаш тёлю клубу 
КъМР-ни курортла бла туризм мини-
стерствосуну болушлугъу бла къурагъ-
андыла. Ары Москвадан эм Москва 
областьдан кёпле  къатышадыла.

Экспедицияны краевед, Орус геогра-
фия обществону члени Мокъаланы Тен-

гиз къурагъанды.  Аны маршруту алты 
ауушдан бла  жети ёзенден ётеди.  Анга  
къатышханла  Къабарты-Малкъарны кёп 
сейир  жерлерин кёрлюкдюле, дагъыда 
бизни республикабызны жашауу эм аша-
рыкълары бла шагъырейленирикдиле. 
Баш  лагерьле уа Черек, Чегем, Басхан 
эм Малка  череклени башларында бол-
лукъдула. Ахыр кюнледе уа  жолоучула 
Минги тауну къыбыла жанындан шимал 
жанына ётюп, Эммануэль таланы кёрюп, 
эм Къанжол плато бла кёчерикдиле. 

«Квадроостров» клубну таматасы 
Александр Зиминни айтханына кёре, 
2018 жылда Москваны жыйымдыкъ 
командасы КъМР-ни жоллары бла баш 
Кавказ хребетни жаны бла биринчи ётген 
заманында, «Наследие России» деген 
проект къуралгъанды. 

-Алгъын жыллада тынгылы техника-
быз, бирикген командабыз да  болуп 
Россейни регионларында эм Шимал 
Кавказны республикаларында кёп жо-
лоучулукъ этгенбиз. Алай регионланы 

юсюнден толу хапар аз эди. Жангы 
форматда ётген биринчи экспедиция 
внедорожникледе  жюрюрге сюйгенлеге 
Кавказда къатыш жолоучулукъла  керек 
болгъанын кёргюзтгенди. Андан сора 
«Квадроостров» бла «Альтаир» клубла-
ны болушукълары бла «Наследие Рос-
сии» деген жыл сайын бардырылгъан 
проект къуралгъанды, - деп  къошханды 
Александр Зимин.

ДОДУЛАНЫ Мадина.

Алты ауушдан бла  жети ёзенден ётюп

Сейир жолоучулукъла, экология 
дерсле, спорт эришиуле

Экспедиция



  Бир-бир жашларыбыз шёндю  суу 
боюнларында, жолла ишленнген жер-
леде айланып, тюрлю-тюрлю ташланы 
жыйып, аланы жарып, напчалап, 
бирде уа юсюне лак сюртюп, сейир 
илляула, башха  затла ишлейдиле. 

Ташланы ичлеринде уа ариу суратла 
бардыла, бири бирине ушамагъан. 
Бириндеги суратха къарасанг, аны 
жулдузгъа ушатырса. Экинчисинде уа 
- жомакълада айтылгъан   жаныуарны 
суратлары.

Къатып таш болуп тургъан метеке 
маталлы тенгиз жаныуарланы кёрюр-
ге да болады бирде. Бир ташда аллай 
бир  уллусу,  башхасында кёп аллай 
гитчелери.

Ала тенгиз  жаныуарла эселе, бери 
уа, тау башларына къайдан чыкъгъан 
болурла деп, сагъыш да этесе. Алимле 
айтханнга  кёре, ала аммонитледиле. 
Кёп миллион жылла мындан алда, 
нек эсе да, табийгъат къыйынлыкъдан 
сора   таш болуп къатып къалгъанды-
ла. Алагъа къарай, озгъан ёмюрле да 
аллынга келгенча боласа. 

Къалай эсе да, бек сейирлик зат-
ладыла. Кёп болмай  аллай ташланы 
музейин ачханды бабугентчи жаш 
Башийланы  Арсен. Музей Чирик кёл-
ню  жагъасында,  аш юйню экинчи  
этажындады. Ол тийрелеге солургъа 
келген адамла, ары къайтадыла. 
Ёмюрлени  шагъатларына къарап, 
уллу  зауукълукъ алып,  къатларында  
суратха да тюшюп кетедиле. 

Арсен кеси да дайым излеуню жо-
лундады. Хар баргъанынгдан къауум 

жангы таш кёргюзтюр. Бу жол а аны 
музейинде эки  тюрлю чабакъны таш 
суратларын да кёргенме. Бюгюн-
люкде бу тийреледе  тёрели болгъан  

чабакъланы бирине да ушамайдыла.  
Бу табийгъат чыгъармалагъа  къарай, 
табийгъат кеси да  эм уллу, сейирлик 
уста суратчыды деригибиз келеди.

ОСМАНЛАНЫ Хыйса.

Ковид саулукъгъа салгъан хаталаны 
эмда коронавирусдан вакцинацияны 
юсюнден терк-терк чыгъа тургъан со-
руулагъа жууапла бериуню андан ары 
бардырабыз. Бюгюн алагъа Роспотреб-
надзорну Эпидемиология жаны бла ара 
илму-излем институтуну директоруну  
клинико-аналитика иш жаны бла  орун-
басары, медицина илмуланы доктору 
Наталья Пшеничная жууаплайды.

-Атопический дерматити болгъаннга 
прививка этерге жараймыды? Ол ауруу 
иммунитет бла байламлыды да.  Жарай 
эсе уа, къайсы вакцина игирекди?

Ирина.
-Прививка этерге жарайды. Ол ауруу 

анга тыйгъыч тюйюлдю. Алай аны селейе 
баргъан кезиую болургъа керекди.

Иммунитетни азайтхан амалла бла багъ-
ыла тургъан заманда вакцинация этилмесе 
игиди. Нек дегенде аллай кезиуде антите-
лала къуралмай къаладыла. Вакцинаны уа 
врач сайларгъа болушурукъду. 

-Ковидден женгил халда ауругъандан 
сора, тёрт айдан антеталаланы ёлчеми lgG 
5, lgM 20 болгъан эселе, прививка этерге 
жараймыды? Экинчи кёрюмдю январьда 
32 болгъанды. Ол а алай акъырын нек 
тюшеди? Мен диабетден, гипертониядан 
да ауруйма.

Сау болугъуз.
-Бусагъатда сизге вакцинация этдирир-

ге керек тюйюлдю. 3-6 айдан энтта да 
анализле беригиз да, антителаларыгъыз 
къаллай бир болгъанларын билигиз.  lgM 
антителаланы ёлчеми акъырын тюшгени 
уа хар кимни иммунитетине кёреди. Аны 
сылтауларындан бири сахарный диабет да 
болургъа боллукъду.

-Прививка этдирип, 40 кюн озгъандан 
сора антителаладан къаллай бири жараты-
лыргъа керекди? Менде ала 184, баш ием-
де уа 1309 болгъандыла. Башхалыкъ алай 
уллу некди? Къайсы кёрюмдю игирекди?

Сау болугъуз, Ирина.
-Антителаланы мардасы былайды деп 

айтырча тюйюлдю. Биринчиден, хар адам-
ны иммунитети башхады. Антителаланы  
ёлчемлери, тюшгенлери да анга кёре да 
болургъа боллукъдула. Экинчиден, тюрлю-
тюрлю тест-системалагъа башха-башха 
мардала тохташдырыладыла. Бек башы, 
сизде, баш иегизде да антителаланы ёл-
чемлери ауруудан къоруулар тенгли бир 
бардыла. 

-Манга 71 жыл болады. «ЭпиВакКоро-
на» дарман салдыргъанымдан сора, 60 
кюнден къанымы энчи ИФА тест-система 
бла тинтдиргенме. Бланкда жазылгъаны-
ча, кёрюмдюле «ишеклик туудурадыла». 
Алай нек болуп къалгъанды? Энди манга 
не амал? «ЭпиВакКорона» бла ючюнчю 
кере укол этдирирми эдим? Огъесе башха 
вакцинанымы сайлайым?

Мукатдес Ибгимович.
-Анализ «ишеклик туудургъанлыкъгъа» 

жарсымагъыз, ол сизни коронавирусдан 
къорууланыр затларыгъыз жокъдула деген 
магъананы тутмайды. Вирус къаныгъызгъа 
сингнгенлей, клеточный иммунитет ишлеп 
башлайды эмда антителаланы жайып те-
бирейди. Сизни юсюгюзден айтханда уа, 
ревакцинация этсегиз да хатасы болмаз. 
Вакцинаны тюрлюсюн бла ючюнчю при-
вивканы заманын а врач айтыр.

Басмагъа ТЕКУЛАНЫ Хауа 
хазырлагъанды. 

Журтубуз

Айтчыгъыз, доктор!

Коронавирусдан дарман салдыргъандан 
сора антителаланы мардасы къаллай  

бир болургъа керекди

Быйыл таулада жаз башы 
келгенликге хауа сууукъ эм 
къургъакъ эди. Артда акъ-
ыртын-акъыртын жылыдан 
жылы бола баргъанды. Анга 
кёре битимлени ёсюулери 
созулгъанды. Сёз ючюн, бап-
пахан (андан бал чибинле 
букъусун аладыла), былтыр 
март айны алларында, быйыл 
а апрельни ахырында чакъ-
гъанды.

Битимледен сора да, къурт-
къумурсхала, бютюнда бал 
чибинле, хауаны тюрлени-
улерин бек сезедиле. Была 
былтыр март айны ортасында, 
быйыл а бир айдан артыкъ кеч 
къалып тышына чыгъып баш-
лагъандыла. Ол а бал чибин-
лени юйюрлерине тыйгъыч 
болады. Анга кёре аланы баш 
ишлери - бал жыйыу бир талай 
заманнга тохтайды.

Алай бир кесекден, мынга 
да къарамай, чибинле хар 
кюнден кёпден-кёп бола баш-
лайдыла. Заманында бал 
четенни юсюне экинчи четен 

салынмагъаны ючюн чибин 
юйюрню жашагъан жери 
тыкъ болуп, ала тарлыкъда ту-
рургъа унамай, майны къызыу 
кюнлерини биринде, чибин-
лени жартысы бий бла бирге 
тышына чыгъып, терекни 
бутагъына жыйылып, жокку 
(рой) болуп къаладыла. Бу 
зат табийгъатны ёмюрледен 
бери келген болумларындан 
бириди.

Быланы мындан чолпу бла 
суу алгъанча алып, неда рам-
каланы биришер--биришер 
аланы къатларына келтирип, 
чибинле алагъа къоннганлай, 
жангы четеннге жыяргъа 
тюшеди. Сынамлы чибин-
чилени айтханларына кёре, 
бютюнда тынч эм женгил 
а, бийни бу жоккуда табып 
четеннге атсанг. Алай этсенг, 
битеу чибинле терк окъуна 

аны ызындан ары жыйылып 
къаладыла. Аланы кеч къал-
май къайда болгъанларын 
кёрюп четеннге жыймасанг а, 
бир кесекден кеслери къайры 
барлыкъларын да билмей, 
къара булутха ушаш, бир-бири 
ызларындан бара, думп болуп 
кетедиле. Бу ишде къыйнал-
гъанлыкъгъа, санга энтта да 
бир чибин юйюр къошулгъа-
нына къууанаса, арыгъанынгы 
унутаса.

Бу затланы юсюнден жукъ 
айтмазгъа да боллукъ эди, 
муну не сейирлиги барды 
дегенча. Алай быланы да 
жанлары барды деп сагъыш 
этсенг, алагъа башха кёзден 
къарайса. Аны себепли бал 
чибинлени ёлюмден къутхар-
гъанынга, кесинги уллу ишни 
толтургъан сунаса, жюрегинге 
тынчлыкъ келеди. Экинчи 
кере биягъы алай болмазча, 
уллу кёллюлюк этмей, алагъа 
сакъ боласа эм кеслерин да 
бютюнда бек сюесе.

БЕККИЛАНЫ Омар.

Сынаууна юйретиу

Бал чибинлени жашауларындан

Жаз солуу кюнледе сабий 
лагерьле кеслерини ишлерин 
башлагъандыла. Объектле-
де къоркъуусузлукъ къалай 
сакъланнганына уа от ёчюлтю-
учю надзор органла хамам эс 
бёлгенлей турадыла. Бу кюн-
леде инспекторла Прохладна 
районда орналгъан «Розовый 
фламинго» деген лагерьде 
болгъандыла. 

Ведомствону келечилери, 
бек биринчиден, мекям от тю-
шюуден сакъланыуну жорукъ-
ларына келишгенин бла къал-
гъанын тинтгендиле. Ызы бла 
сабийлеге от къалай тюшерге 
боллугъуну, алагъа кеслерин 
къалай жюрютюрге керекли-
сини, аллай хатаны кезиуюнде 
болушлукъну къалай чакъы-
рыргъа кереклисини юсюнден 
айтхандыла. Ол ушакъладан 
сора уа викторинала ётдюр-
гендиле. 

  Андан сора къызчыкъла 
бла жашчыкъла лагерьде 
ишлегенлеге деп юйретиу 

эвакуацияны ётдюргендиле. 
«От тюшгенде» ала барысы да 
кеслерин тийишли жюрютюп, 
салыннган борчланы тап тол-
тургъандыла. 

Надзор ишни бардырыу 
жаны бла бёлюмню таматасы 

Къумукъланы Аслан билдир-
геннге кёре, быллай тюбеши-
уле районда орналгъан битеу 
лагерьледе да бардырыллыкъ-
дыла. 

ТАППАСХАНЛАНЫ Аминат.

Бу кюнледе Нальчикде «Ди-
намо» общество къурап, бок-
сдан битеуроссей эришиуле 
ётгендиле. Анда хорлагъан-
ланы Россейни чемпионатына 
къатышыр онглары боллукъ-
ду.

Турнирни ачылыууна Къа-
барты-Малкъарда ич ишлени 

министри, «Динамону» регион 
бёлюмюню таматасы, полици-
яны генерал-майору Василий 
Павлов да къатышханды. 
«Биз республикада даража-
лы турнирлени ётдюрюуге 
энчи эс бёлебиз. Былайда 
сёз жаланда боксну юсюнден 
бармайды. Ол спортчула жу-
уукъ кезиуде право низамны 
сакълаучуланы къауумларына 
къошуллукъдула. Биз а ала не 
жаны бла да хазыр болгъан-

ларын кёрюрге керекбиз»,- 
дегенди ол.

«Динамону» таматаларыны 
атындан эришиулеге къатыш-
ханланы алларында аны ара 
советини келечиси Валерий 
Чумаков сёлешгенди. 

Турнирге къатышыргъа Наль-
чикге халкъла аралы класслы 

уста деген атны жюрютген 8 
боксчу, Россейни спортуну 36 
устасы да  келгендиле. 

Бизни республикадан тур-
нирге 15 адам къатышадыла. 
Аны юсюнден бизге «Динамо» 
обществону регион бёлю-
мюню пресс-службасындан 
билдиргендиле. 

Финал тюбешиуле бюгюн 
ётерикдиле.

КЪАСЫМЛАНЫ Аминат. 

ПРОФИЛАКТИКА

Бек кючлюле Россейни 
чемпионатына барлыкъдыла

Контроль

КъМР-де УФСИН-ни  4-чю 
номерли колониясында къул-
лукъ этген энчи къауум бла  
жолда жюрюуню жорукъ-
ларыны юсюнден Россейни 
ОГИБДД-сыны «Прохладнен-
ский» бёлюмюнден келген Ок-
сана  Максидова  эмда  юрист-
консульт  Марьяна Шрамкова  
юйретиу дерс бардыргъан-
дыла.

Аны кезиуюнде  полицияны 
къуллукъчулары  республика-
ны жолларында   жууапсыз 
адамланы хаталарындан  бол-
гъан аварияланы санын туу-
ра этгендиле. Жорукълагъа 
бузукълукъ этгенле къаллай 
жууапха тартыллыкъларын 
да  билдиргендиле. Андан 
сора да, полициячыла  пас-
сажирлени, бютюнда бег а  
сабийлени жюрютгенде  ар-

тыкъда   сакъ болургъа ке-
реклисин  эсге салгъандыла. 
2021 жылда жоллада болгъан  
аварияладан видеороликлени 
кёргюзтгендиле.

Ахырында къонакъла  уго-
ловный-толтуруучу системада 

къуллукъ этгенлени соруула-
рына жууапла бергендиле, 
деп билдиргендиле бизге 
КъМИР-де УФСИН-ни пресс-
службасындан.

Люба АДИЛОВА.

Россельхознадзорну Къабарты-Малкъарда 
Референт арасыны специалистлери барды-
рылгъан контроль ишни чеклеринде Эрменден 
сатаргъа деп келтирилген 15 тонна шапталда 

энтомология экспертиза этген кезиуде плодо-
жорка деген заранлы къуртла табылгъандыла. 
Ол а продукцияны карантиннге кетерирге ке-
реклисин кёргюзтеди, дегендиле ведомствода.

Бу къурт башхаланы арасында бек заран-
лыладан бирине саналады. Ол тереклени 
тозуратады, жемишлени жукъгъа жарамазча 
этеди. Аны хатасы шапталлагъа, алмалагъа, 
кертмелеге, эриклеге, айвагъа, баллиге, жа-
бышмакъгъа эм талай башха жемишлеге бла 
битимлеге жетеди. Къурт аланы ашап тешеди, 
ичлерин кир этеди. Жангы ёсген тереклеге 
жетсе уа, чиритеди неда къурутады. Къысхасы, 
ол бахчагъа не жаны бла да уллу хата салады.

УЛБАШЛАНЫ Мурат хазырлагъанды.

УФСИН

ФСИН-ни КъМР-де  Управ-
лениясыны  тиширыула тур-
гъан  тюзетиучю колония-
сында бу жол   къуралгъан 
тюбешиу  наркотиклеге къа-
жау кюрешге жораланнган-
ды. Аны  КъМР-ни  Саулукъ 
сакълау министерствосуну  

Наркология диспансерини 
врачы-психиатры Мартин Ха-
цуков,  УФСИН-ни нарколог  
врачы–психиатры Эльвира 
Бесланеева бардыргъанды-
ла.

Ала   наркотикле саулукъгъа 
къаллай уллу хата салгъан-

ларын, аладан кери болур 
ючюн не этерге кереклисин 
ангылатхандыла. 

Тюбешиуден сора къонакъ-
ла,  тиширыула бла энчи 
ушакъ этип, аланы соруу-
ларына  тынгылы жууапла 
бергендиле.                           

Шапталлада – заранлы къуртла

Аппайланы Муратны жашы 
Алим 2007 жылда туугъан-
ды. Анга жаланда онюч жыл 
болады, алай а ол атын кёп 
жерледе ахшы спортчуча айт-
дыргъанды. Ол профессионал 
аскер самбодан Битеуроссей 
турнирни чемпиону, греп-
плингден  Къабарты-Малкъар-
ны кюмюш призёру, зендо-
кай будо каратэден КъМР-ни 
биринчилигини чемпиону, 
Республиканы биринчили-
гинде (ММА) чемпионатыны, 
Россейни ММА союзну къа-
тыш аскер единоборстводан 
эришиулерини, АВТС лиганы 
да чемпиону болгъанды.

Аллай даражалагъа тий-
ишли болгъан жаш кёп бол-
май Россейни биринчилиги-
не бардырылгъан къатыш 
аскер единоборствода онбеш 
жылгъа дери спортчуланы 
араларында, ала уа тёртжюз 
болгъандыла, биринчи жерге 
чыгъып, алтын майдал къоллу 
болгъанды. Алай бла ол бый-
ыл жайда Стамбулда барлыкъ 
Дуния биринчилигинде къы-

ралны намысын къорууларгъа 
эркинлик алгъанды.

Мурат Нальчикде 25-чи но-
мерли школда окъуйду. Fghit 
zone спортзалда жарау этеди. 
Аны тренерлери Шухостанов 
Руслан Чаримович эм Мешев 
Алим Артемовичдиле.

ОРАКЪЛАНЫ Мариям.
Сурат авторнуду.

ЖЕТИШИМ

Сёзбер

Энине: 1. Боранлау. 6. Лавсан. 7. Аламат. 9. Лаудан. 11. Темир. 12. Мурат. 
13. Жумдурукъ. 20. Барамта. 21. Акъмыйыкъ. 22. Ахлула. 23. Алауган. 24. 
Къатлама. 26. Орайдачы. 30. Акъсуу. 31. Сохан. 32. Эмиратчы. 33. Ораза. 34. 
Акъмакъ.35. Нартла.
Ёресине: 2. Омакълау. 3. Азланыу. 4. Башкир. 5. Саусуз. 8. Темиркъазакъ. 

10. Сарайгъанла. 14. Масхара. 15. Рузлама. 16. Абхаз. 17. Отлау. 18. Акътау. 
19. Акълау. 25. Хурнот. 27. Рамазан. 28. Чачакъла. 29. Боракъа.

19

ТЕКУЛАНЫ Хауа

,
,

,

ЭНИНЕ: 7. Сыйлы дарий къу-
мач. 8. Келин жабыу. 9. Таулу. 
11. Ариулукъ. 12. Бек сыйлы. 
13. Билеу. 14. Кязим анга атап 
назму этген терекчик. 15. Сын-
чыкълап атлагъан. 17. Тойгъа 
жан салгъан къол къагъыу. 19. 
Оруучуну саууту. 21. Къызыл 
бояу берген тамыр.  22.  Си-
бирьде уллу область шахар. 
25. Уучуну биринчи иши. 29. 
Ол дунияда хар бирибиз ётерик 
кёпюр. 31. Затны жетишмегени. 
32. Юйню чигинжиси. 33. Узун 
сабакълы гюл. 34. Башхагъа 
аман ниет тутуу, аны насыбын 
къызгъаныу.  35.  Кюн кёзлю 
гюл. 36. Къыз къачыргъанда сёз 
тауусуу.

ЁРЕСИНЕ: 1. Терек. 2. Дадаш 
атлы тау бий ол тукъумдан эди. 

3. Халкъны, къыралны да белги-
леринден бири. 4. Эртте таулу 
къызлагъа алай кёп атагъанды-
ла. 5.  Тёлю этерге онгу болмагъ-
ан ёгюз неда аман къылыгъы бла 
кесин эрши кёргюзтген адам. 
6. Къартха, къышха да айтады-
ла алай. 10. Башы кирир жер. 
11. Ынна. 15. Бир кесек кёп 
деген магъанада жюрюген сёз. 
16. Малчы. 18. Татлыны бирси 
жаны. 20. Бузулмазлыкъ сёз. 
21. Аякъланыргъа кюрешиу. 23. 
Ушкокну тюрлюсю. 24. «Тёз-
ген» деген сёзню синоними. 26. 
Затны этиуде бир тюрлю онг. 
27. Адамны сёлешген тауушу. 
28. Алгъын жолну узунлугъун 
аны бла ёнчелегендиле.  30. 
Бийигирек тёгерек жерчик. 31. 
Чыпынлагъа къоннган къарчыкъ. 

Къысха хапарла

Кеслерине ишге техниканы лизингге 
алыргъа сюйген аграрийлеге аллай онг 
берилликди. Республиканы Эл мюлк 
министерствосу районланы администра-
циялары бла бирге аллай излемлери 
болгъанланы тизмесин къурап башлагъ-

андыла. Алай бла техника алыргъа сюй-
генле 30 июньнга дери районлада АПК 
управлениялагъа неда министерствону 
кесине сёлешсинле. Аны телефон номер-
лери ма быладыла: 8 (8662) 40-75-45, 
40-91-15, 40-09-97.

РФ-ни Маданият министерствосу 2021 
жылда коронавирусну пандемиясы бла 
байламлы Сабий маданият форумну бар-
дырмазгъа оноу этгенди, деп билдирген-
диле ведомствону пресс-службасында. 
Ол Москвада очно халда ётерге керек 
эди. Къабарты-Малкъардан ары На-
ртанны халкъ тепсеулени «Жулдузчукъ» 
юлгюлю ансамблин жиберирге деген 
эдиле, аны художестволу башчысы КъМР-
ни искусстволарыны сыйлы къуллукъчусу 
Эдик Курашевди.

«Адамланы саулукъларын сакълар 
ючюн РФ-ни Маданият министерствосу  
Сабий маданият форумну заман бол-
жалын кёчюрюрге оноу этгенди»,- деп 
айтылады билдириуде. Жыйылыу 25 
августдан 29 августха дери бардырылыр-

гъа тийишли болгъанды. Энди аны 2022 
жылда къураргъа деп белгилегендиле.

«Къыйын эпидемиология болумлада 
форумну майданында аллай бир адамны 
тюбешириги, ушакъла эм жолоучулукъ-
ла аурууну ёсюуюне сылтау болургъа 
боллукъдула», - деп чертгендиле ведом-
ствода.

Анга РФ-ни субъектлеринден, СНГ 
къыралладан эки мингден артыкъ фах-
мулу сабий къошулур мурат болгъанды. 
Форумну программасында пленар жыйы-
лыула, сессияла, тёгерек столла, экскур-
сияла, билим бериу организациялагъа 
бла маданият махкемелеге барыула, 
сабий эксперт совет форумну къуралыуу 
болгъанды.

Билдириуле

Аграрчылагъа болушлукъгъа

 «ТЁЛЕУЛЕ»
Аскер капитанны юй бийчеси, киши-

сине айланып:
 – Сен иш хакъынгдан элли сомну нек 

тыйып бергенсе манга?! – деп сюелди.
 – Энди аныдамы ангыламайса?! Мен 

урушда артиллерист болгъанымы биле-
се да? Немислиле уруш заманда мени 
ол топла атыучу сауутуму кеслерини 
топлары бла атып ууатхан эдиле. Андан 
бери хар ай сайын мен къыралгъа аны 
хакъын тёлейме.

–Да не сейирди да бу! Ата журт уруш 
не заманда бошалгъанды, сен, 

аны немислиле ууатхандыла деп, иш 
хакъынгдан нек тёлерге къалгъанса? Не 
тамашалыкъды бу? Барып, командирин-
ге…  угъай – генералгъа билдирмей къо-
ярыкъ тюйюлме! – дей, жанып, тюзюнлей 
генералгъа келди.

Эркинлик алып, отоууна кирип, ишни 
болумун анга ангылатды.

 – Сен къайгъы этме, – деп жапсарды 
генерал, – мен жумушунга эс бурурма. 
Къолумдан келгенича, болушургъа да 
кюреширме, – деди.

Ызы бла тамата, терк окъуна капитан-
ны кесине чакъыртды да:

 – Сени, итден туугъан, бу этгенинг 
неди – иш хакъынгдан элли сомну ур-
лап къалай тураса? Мен уруш заманда 
лётчик болгъанымы билесе. Самолётуму 
немислиле топлары бла ууатханларына 
мен жаланда жыйырма бла беш сом «тё-
лейме». Сен а шо артиллерия сауутунг 
ючюн – элли сом! Самолёт бла тоб а тенг 
тюйюлдюле, хайыуан эт ашагъан…

КЕРТИЛАНЫ Сакинат.

САУДЮГЕРЧИ 
САЛИХАТ

Салихат, саудюгерчилик ишин толу 
тамамлаялмай, шахарыбызны тюкен-

лерини биринде хапчукла алыр амалтын 
кёп сюелип, арыгъан да этип, ач да болуп, 
аллыкъ затлары Салихатха жетгенлей 
тауусулуп къалгъанлары да къанын 
къайнатып, асыры ачыу этдиргенден, 
амалсызгъа къалып, тюкенден чыкъды да, 
ауузланыргъа кафелени бирине кирди.

Къолунда сумкаларын бир жанлыракъ 
салып, шорпасын, къояжапхасын, чайын 
да алып келип, столгъа салды да, артха 
къайтып, къашыкъ-шиш алып къайтып 
келсе, аны хантларын бир уллу къара 
негрли эр киши ашай тура эди.

Салихат, ачыуу ичинден къайнай, эр-
лай негрни аллында хантладан къо-

яжапханы кеси аллына тартып, муштухул 
ашап башлады. Стакан чайны да ол киши 
ичип къоймасын дегенча, кесине тартды. 
Ётмек туурамны алып, негрлиге ачыулу 
бет бла къарады, сора аны ышара тур-
гъанын кёрюп, андан да бек ачыулу бет 
алды. Акъылына уа: «Бу мени шорпамы 
ашай турады соргъаны-оргъаны болмай, 
дагъыда несине ышарады? Ауруу ашагъ-
ын, таш-агъач!» – деп, ичинден къаргъыш 
этди.

Негрли таба къарап, ётмеги тауусула 
тур-гъанын кёрюп, Салихат, ашап иш 
къоймасын дегенча, табакъда къалгъан 
ётмек туурамны да алып, чай стаканны 
башына орнатды, сора уллу-уллу къабып, 
къояжапхасын ашап бошады. Ол кезиуге 
негрли да шорпасын ичип тауусду, бетин-
ден а ышаргъаны кетмейди.

Салихат теркирек узалып, стакан чай-
ны къолуна алды да, бир-эки уртла-

ды. Негрлини ышаргъанындан уяларакъ 
да болуп, бир жанына къарады. Къарады 
да, алайлай къоншу столну юсюнде кеси 
келтирген хантланы кёрдю. Ала ол сал-
гъанлай тура эдиле!

Баям негрли, Салихатны жангылып, 

кеси хантларын башха столда къоюп, 
аны ёз хантларына узалгъанын айтала 
болмаз эди. Болсада кеси терслигин 
ангылагъан Салихат, асыры уялгъандан 
бла кюлкю къабыннгандан, не этерге 
билмей, негрли бла бирге харх болуп 
кюле, тёгерекде адамланы кеслерине 
къарата эдиле.


